
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭৪
গোপীচন্দ্রের গান





কি ভিক্খা আছে দিদি কি ভিক্খা দিব।

দুই বইনে দুকনা রেজি নেই হস্তে করিয়া।

রাজার চরনে মরি দিদি গলাএ ছুরি দিয়া॥

দুই বইনে দুকনা রেজি নিলে হাস্তে করিয়া।

কান্দি কাটি জাএয়া রাজার চরনে পড়িলা॥২১৫

কান্দে রদুনা রানি ধরিয়া রাজার পাও।

এহ্যান বয়সের ব্যালা ছাড়িয়া না জাও॥

ছাড়িয়া না জাইও[১] রাজা দুর দেশান্তর।

কার জন্যে বান্দিলেন সয়াল-মন্দির ঘর॥[২]

সয়াল মন্দির ঘর বান্দিছ[৩] নাই পড়ে কালি।২২০

এমত বয়সে ছাড়ি জাও ব্রথায় গাবুরালি॥

ব্রথা গাবুরালি রাজার মাটিতে পড়ে পিত।

খাবার গাসত সোআদ নাই চক্খে নাই সে নিন॥

নিন্দের সপনে রাজা হব চৈতন[৪]।

পালঙ্গে হস্ত ফ্যালায়া দেখিব নাই প্রানধন॥২২৫






	↑ 


গ্রীয়ারসন সাহেবের সংগৃহীত পাঠে— 

‘না যাইও না যাইও’।






	↑ 


গ্রীয়ারসন সাহেবের সংগৃহীত পাঠে— 

কারে লাগিয়া বান্দিলাম সীতল মন্দীর ঘর॥





	↑ 


গ্রীয়ার্সনের পাঠে—‘বান্দিলাম বাঙ্গলা ঘর’। 





	↑ 


গ্রীয়ারসন সাহেবের সংগৃহীত পাঠে— 

‘চৈতন’ হলে ‘দরিসন’ এবং নিম্ন লিখিত কয়েক পঙ্ক্তি পাওয়া 

যায়:—

পালঙ্গে ফেলাইব হস্ত নাই প্রাণের ধন॥

দস গিরির মাও বইন রবে স্যামি লইবে কোলে।

আমি নারী রোদন করিব খালী ঘর মন্দীরে॥

খালী ঘর জোড়া টাটি মারে লাঠির ঘা।

বয়স কালে যুবতী রাড়ী নিতে কলঙ্ক রাও॥

